
A Europa Comunitaria e a sia tendencia a descentralizacion
no ambito audiovisual

Resumo

Neste artigo, a autora Antia Lopez Gomez faz uma incursdo pelo conceito de des-
centralizacdo no Ambito das politicas europeias para o audiovisual. A professora e
investigadora da Universidade de Santiago de Compostela analisa os objectivos estru-
turantes da politica europeia para o audiovisual, tanto na vertente mais culturalista
como tecnologica.

As diferentes acepcions do termo descentralizacion, segundo Iseppi (1983), porian de
manifesto a ambigiiidade coa que este se emprega — engadiremos — 4 hora de reivindi-
calo como obxectivo posible das actuais politicas de comunicacién, polo menos nos
paises membros da Unién Europea. En ocasiéns, o termo — tomando como referencia o
marco radiotelevisivo — indica a posibilidade dun sistema de producién e distribucion
estritamente local; noutras, implica a conformacion dun conxunto de unidades produ-
tivas, repartidas 6 longo do territorio (nacional), que suministran programas tanto a
canles locais como a canles nacionais; o termo tamén pode ser utilizado para recofiecer
o dereito de unidades produtivas locais a participar na producion da oferta televisiva
nacional; finalmente, a descentralizacion puidera ser entendida como un ofrecemento
(nacional) constituido polas aportacidns procedentes dun sistema artellado 6 longo de
todo o territorio. Un exemplo disto dltimo ofreceriao o sistema aleman:

En 1954 se cre6 el primer canal de television a partir de la colaboracion entre todas
las corporaciones miembros de la ARD. La estructura federal se reflej6 en la ARD, ya que
todas las corporaciones de los linder debian proporcionar una porcion fija de la progra-

macién nacional, en funcién de un sistema de cuotas. Muy pocos programas (las noticias y
los deportes) se producian conjuntamente; el nicleo comun de este sistema descentralizado
se cred por razones derivadas de las necesidades de transmision. Este modelo, que todavia
funciona en la ARD, garantiza que la informacion y el entretenimiento que se originan en las
diferentes regiones del pais refleje la diversidad regional. (Kleinsteuber & Thomak, 1999)

Pero en todo caso, sexa cal fora a acepcién tomada, en termos do autor (Isseppi,
1983), a descentralizacion constituiria unha forma de adecuacién dos aparellos de
producion e distribucion audiovisuais — e en particular das institucions radiotelevi-
sivas — 4s necesidades culturais; unhas necesidades derivadas da diversidade cultu-
ral que poida caracterizar 6s distintos paises, 6 tempo que do desenvolvemento da
escolarizaciéon e da expansion das industrias culturais. A descentralizacion constitui-
ria, en paralelo, unha esixencia da cal se fara cargo unha clase politica que participa
da nova articulacién asumida polo Estado, que integra organismos representativos e
electivos autdénomos, nuns casos, € intermedios noutros — en rexions, circunscricions,
comunidades. Coa clase politica local regulando expectativas e reivindicacions propias
requirirase, entén, dos aparellos — nomeadamente os ptiblicos — de comunicacién e de
cultura, que participen das novas relacions organicas que favorecen — e incluso, que
protagonizan — o proceso de descentralizacion. Nesta l6xica, clase politica e comunica-
cién publica en especial, deberan compartir a salvagarda das culturas locais, a defensa
das minorias e do pluralismo das posicidons, como obxectivos capaces de estimular
soluciéns organizativas descentralizadas.

Debe situarse ainda unha cuestion, a relativa 4 contribucion das tecnoloxias 4s solu-
cions de descentralizacion. De novo para Iseppi, as novas tecnoloxias da comunicacioén
posibilitarian levar a cabo a producién e distribucién auténoma de bens audiovisuais
no nivel local. E as tendencias do seu desenvolvemento futuro poderian ampliar, polo
menos potencialmente, esas posibilidades de uso, acceso, compra, producion e proxec-
cién dos produtos audiovisuais mais especificos, dende o punto de vista cultural.

O fomento da radio e a television nas rexidns sera, finalmente, un dos obxectivos
necesarios das politicas de comunicacion — de modelo dominante — de caracter des-
centralizador. En concreto, a television — atendendo 4s consideraciéns de Moragas
(1998) en tanto constitie un dmbito indispensable do espazo cultural europeo diverso,
algo non sempre recofiecido pola politica cultural e a de comunicacién da U.E., esixe
que se estime a sta importancia para as diferentes rexions. Sen embargo, no marco
das politicas democriticas de comunicacion dita estimacion non deixa de ser un fené-
meno recente. Ainda nos anos 70 e 80 non se consideraba tanto a descentralizacién
territorial, como a regulacion do acceso ou a necesidade de ampliar a participacion.
Posteriormente, ben entrados os 80 e comezos dos 90, xa se contemplaria a necesidade
de establecer politicas de descentralizaciéon como condicion indispensable da democra-
tizacién das comunicaciéns.

Sera nestes anos cando se manifeste, especialmente, a disconformidade cos proce-
sos de descentralizacion centralista que impulsaran entes publicos televisivos europeos
como a RAI, a BBC ou TVE, 6 amparo das demandas de autonomia dalgunhas naciona-

lidades histéricas. De acordo coa solicitude de crear medios de comunicacion realmente
auténomos consolidarianse, finalmente, proxectos televisivos como os do Pais de Gales,
Escocia, Catalufia ou Euskadi, pioneiros nunha Europa que ainda a inicios dos anos 90,
ofrecian un reducido panorama polo que 4 descentralizacion televisiva se refire.

Agora ben, a solicitude concreta dun proxecto televisivo auténomo, debera
enmarcarse nun proxecto mdis amplo, que constituise o grande reto das politicas de
comunicacion das propias rexions: tratase de evitar someterse a sistemas de comuni-
cacion exteriores, alleos 6 desenvolvemento global da comunicacién en dito territo-
rio. Ademais, unha axeitada politica de comunicacién das rexions debera servirse dos
logros que puideran obterse en determinadas parcelas da sua programacién —infor-
macion, por exemplo —, e desenvolver arredor disto o necesario saber facer que, final-
mente, posibilitase ocuparse de (impulsar) a produciéon de todo tipo de programas.
Pero este propdsito s6 poderia alcanzarse si o sistema de comunicacién desenvolvido
por unha rexién enmarcara todos os seus espazos, desde a comunicacion local ate a
comunicacion global de tal rexion.

A conformacién dun sistema descentralizado de comunicacidn, esixe ser levada a
cabo tamén 6 amparo da U.E. En todo caso, como sinala Moragas (1998), os obxecti-
vos presentes nos principais documentos, resolucions, disposicidons xuridicas da actual
politica de comunicacién comunitaria, xa evidenciarian o seu necesario desenvolve-
mento no marco da diversidade rexional europea. Asi, o estatuto concedido 6 sector
audiovisual en relaciéon 6 coidado da identidade e a creatividade cultural, o sistema
de axudas 4 producién audiovisual — mediante o programa MEDIA, por exemplo —,
a orientacion do sector audiovisual 4 creacion do emprego e 6 desenvolvemento eco-
némico nas sociedades da informacion, a producion de redes interconectadas de tele-
comunicacién que lonxe de abolir os espazos contribuirian 4 sia diferenciacién, nada
disto se sosteria 6 marxe dos pequenos espazos da Europa das rexiéns. Os desafios das
politicas de comunicacion en Europa que, en esencia, apuntan 6 desenvolvemento das
telecomunicaciéns, 6 benestar social, a creaciéon de emprego, como tamén 4 xestion
cultural, teran que resolverse nas rexions, interpeladas como escenarios de ditas politi-
cas, e non como lugares de aplicacion (pasiva) de tales transformacions. Recofiecerase,
deste xeito, o valor estratéxico da diversidade, de maneira que a propia posibilidade
dunha identidade europea, vird dada pola articulacién dunha defensa dun espazo cul-
tural comtn coa defensa de espazos culturais diversos, pola asunciéon da relevancia
econémica da creacién de grandes mercados e polo recofiecemento da importancia
econémica dos mais pequenos. Neste sentido,

La unificacion del mercado es beneficiosa, sin duda, en numerosas areas de la comuni-
cacion, sobre todo en las tecnoldgicas, en las que la homogeneizacion de normas técnicas es
vital para la competitividad europea. También en la produccion audiovisual de alto presu-
puesto es necesario ampliar el tamafio de los mercados para amortizar los costes y generar
economias de escala. Pero la l6gica puramente mercantil, de eliminacion de barreras y de
homogeneizacién para un nuevo y gran mercado comun, no parece tan apropiada desde un
punto de vista cultural. (Moragas et al., 1999)

Considerando o proxecto comunitario mdis recente, o cal apunta cara a creacién
dun mercado comun para infraestruturas, bens e servizos comunicativos — en especial
en torno Os sectores audiovisual e de telecomunicacions —, que garanta a preservacion
das identidades europeas, 6 tempo que a competitividade das industrias da comuni-
cacion e a cultura autdctonas. As politicas de comunicaciéon comunitarias definirianse
(Moragas et al., 1999) dobremente: como unha forma de resistencia e, polo tanto, de
proteccion diante das grandes potencias tecnoldxicas (EE.UU. e Xapén), ainda cando
abogan pola liberalizacién do mercado interior e a ruptura dos monopolios estatais
de television e de telecomunicacions. Expresado doutro xeito, segundo os autores,
responden 4 loxica neoliberal — privatizadora que se ve contrarrestada por outra de
cardcter proteccionista —intervencionista. Como exemplo disto, e de cara a evidenciar
ese dificil — quizais imposible - equilibrio entre ambas l6xicas, cabe destacar algunhas
das lifias de actuaciéon comunitaria:

e A promocién do debate sobre a incidencia da concentracién —por outra parte
consentida— no pluralismo comunicativo.

¢ O respaldo condicionado & television publica —previa promocion da liberaliza-
cién e privatizacion do sector.

¢ O estimulo da difusion social — logo tamén do consumo como nova forma de
interconexion global a través — das tecnoloxias da informacion e a comunicacién, 6
amparo do principio de servizo universal.

Debe estimarse tamén — desde a perspectiva da diversidade cultural europea — o
feito de que o crecente rexeitamento comunitario de medidas proteccionistas no inte-
rior dos diferentes Estados, en virtude do principio da libre circulacion intraeuropea,
en opinion de Zallo (1992), poderia beneficiar 6 grandes grupos de comunicacién
en detrimento dos mdis pequenos. A erradicaciéon das politicas de cotas, politicas de
apoio a exportacion ou outras medidas proteccionistas, puideran desamparar a subsis-
tencia de grande parte das pequenas culturas que poboan Europa, transformadas asi
en dmbitos mercantis, cuxas pequenas empresas, polo menos as mais solventes, seran
absorbidas por empresas maiores.

O autor (Zallo, 1992) critica, ademais, 2 U.E. no seguinte feito: admitindo que
no terreo tecnoldxico, en termos xerais, Xapon destaca en electronica de consumo,
Europa especializouse en telecomunicacions e compoiientes electronicos de cara 4
batalla da television de alta definicion — o que por outra parte afecta 6 desenvol-
vemento da electrénica de consumo —, e os EE.UU. manexan as mellores redes de
informacién (Schiller, 2002). A politica de competencia tecnoldxica — referida a saté-
lites, redes, novos medios como o videotex, o cableado, etc. — serd prioritaria para os
Estados europeos en menoscabo das politicas de comunicacién e cultura orientadas 6
desenvolvemento de contidos, unha posible politica europea editorial, discografica ou
de prensa, e o despregue de maiores esforzos e investimentos no terreo audiovisual,
concretamente en programas como MEDIA - adicado 4 preproduccion e postproduc-

cién —, EUREKA audiovisual — destinado 4 produccién — ou o proxecto Euronews
— informativo europeo das cadeas publicas emitido en cinco idiomas.

En canto 4 salvagarda das linguas e culturas minoritarias, si ben o Parlamento
Europeo veu realizando recomendacions 6 respecto 6s Estados membros — o autor
destaca o PE DOC A 2-150/87 —, non se conseguiron demasiados resultados, excepto
os derivados da presion interna en cada pais, como ocorreu en Espafia ou Gales. Dun
modo mais preciso, a norma MAC Pacquet, promovida polo Consello Europeo, posi-
bilitou a posta en funcionamento de canles multisonido, ainda que nos proxectos actu-
almente en marcha, s6 se contemplan nove linguas maioritarias. Asi, ainda cando as
culturas e linguas minoritarias poidan acollerse a subprogramas de MEDIA (Babel,
Euroaim, Efdo, Script, Scale), o interés real da Comunidade apuntara s grandes pai-
ses (grandes mercados), mdis que a unha Europa-mosaico de mais de cincuenta mino-
rias lingtiisticas que superan os 30 milléns de persoas.

Pero en todo caso, critiquese ou non a sua incidencia ou a sda retirada de certos
ambitos, a U.E. aterase 6 principio de subsidiariedade na sua relacion cos estados mem-
bros e coas rexions. A sta politica tende a corrixir desequilibrios econémicos e estru-
turais, sen interferir na soberania estatal ou rexional. Noutros termos, o ordenamento
rexional — e a sta politica comunicativa tamén — seria competencia das propias rexions
e dos Estados. Trasladados 6 marco comunicativo, en concreto 6 audiovisual, a politica
europea teria incidido sobre as rexions indirectamente e, en parte, de modo ambivalente
— polo que 4 descentralizacién dos sistemas televisivos se refire —, 6 estimular a desre-
gulamentacion, a privatizacién, o rebasamento dos marcos reguladores estatalistas e a
incorporacién de actores como as empresas, as rexions e as cidades. Pero o discurso
comunitario teria adoitado tamén un tono préximo 6 proteccionismo, defensor dos
principios que sustenta o servizo publico, vinculado 6 cal se defenderia a diversidade
cultural, a proximidade 6 cidadan e o valor da autenticidade enraizada no local.

En efecto, a diversidade poste para a U.E. un valor estratéxico, de modo que non
seria posible unha identidade comun si non se contemplase a defensa dos espazos cul-
turais diversos. Pois ben, relacionado con isto, cabe engadir que o valor dun sistema
de comunicacién descentralizado, debe estimarse non s6 en termos estratéxicos — de ai
a sinalada posicion ambivalente —, sen6n tamén desde a perspectiva politica e desde a
sua incidencia na opinién publica, isto €, considerando as condiciéns de desenvolve-
mento politico dos espazos diversos. En concreto, un sistema de comunicacién descen-
tralizado deberia permitir (Moragas, 1998):

e Facilitar a intervencion e a dialéctica social.

® Representar a realidade mdis proxima, na sta especificidade e, en paralelo, a sta
relacién con contextos mais amplos —o marco supranacional, por exemplo.

¢ Exporier os contidos informativos — de caracter politico, cultural, econdémico, etc.
— desde unha perspectiva e intereses propios.

¢ Evidenciar as relacions mantidas con outros microespazos, manifestando os pro-
xectos derivados daquelas.

® Manter as identidades culturais e preservar a lingua.

¢ Contribuir a configurar e difundir unha politica cultural propia que non pro-
voque escisions entre a actividade das industrias culturais, manifestaciéns da cultura
tradicional como o teatro, a preservacion do patrimonio artistico ou o folclore; logo
que actde coherentemente.

e Participar dunha politica educativa destinada tanto 6 nivel escolar como ¢ uni-
versitario e 4 propia formacioén permanente.

¢ Contribuir a unha politica de benestar social que considere 4mbitos tales como a
terceira idade ou o desenvolvemento rural.

De non considerarse este ultimo enfoque a propdsito dos sistemas de comunicacion
descentralizados, puideran adoitar, eles tamén, unha posicion ambivalente; é o caso
das television de caracter rexional ou local cando actiian, en ocasiéns, a modo de
plataforma de penetracién de grandes empresas do sector en mercados audiovisuais
dominados, ate 0 momento, por oligopolios de cadeas publicas e privadas. Os autores
(Moragas et al., 1999) sinalan como exemplo disto o caso alemin, de novo, onde a
television urbana serd durante os anos 90 un ambito de expansién dos xigantes media-
ticos alemans e internacionais, asi, Time Warner se introduce no accionariado das can-
les metropolitanas de Berlin (Plus Tv) e de Hamburgo (Hamburg 1), e o grupo Kirch
faise co 40% do capital de Tv Miinchen. No caso francés, a Compagnie Générale des
Eaux introduciriase no sistema audiovisual mediante a stia participacion nas canles
Télé Lyon Métropole e Télé Montecarlo. E por isto que non pode atribuirse, sen mais,
4 television rexional e local o valor da descentralizacion, xa que puidera chegar a
actuar en favor da globalizacion, incorporando 6 espazo local programas ou formatos
procedentes do modelo imperante da television comercial.

